Ured za reviziju budžeta-proračuna u F BiH

     MENADŽMENTU      

     VLADE FEDERACIJA BOSNE I HERCEGOVINE

     SARAJEVO

IZVJEŠTAJ/IZVJEŠĆE REVIZORA

Obavili smo reviziju finansijskih/financijskih izvještaja/izvješća Vlade Federacije Bosne i Hercegovine, iskazanih na stranicama od 1 do 21, na dan 31.12.2002. godine. Za ove izvještaje/izvješća odgovoran je menadžment Vlade Federacije Bosne i Hercegovine. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

1. Reviziju smo obavili na osnovu ovlaštenja u skladu sa Zakonom o reviziji budžeta/proračuna u F BiH (“Službene novine FBiH“, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvijerenje o tome ima li u finansijskim/financijskim izviještajima/izvješćima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji podkrepljuju iznose i objave u finansijskim/financijskim izviještajima/ izvješćima. Revizija je takođe obuhvatila ocjenu primjenjenih računovodstvenih načela, vrednovanje sveukupne prezentacije finansijskih/financijskih izvještaja/izvješća kao i ocjenu primjene propisa. Vjerujemo da je provedenom revizijom prikupljeno dovoljno dokaza kako bi se stvorile pouzdane osnove za izražavanje našeg mišljenja.

2. Po našem mišljenu finansijski/financijski izvještaji/izvješća, ne daju istinit i fer pregled o finansijskom/financijskom stanju korisnika budžeta/proračuna Vlade Federacije Bosne i Hercegovine, na dan 31.12.2002. godine, iz slijedećih razloga:

· nije uspostavljen sistem internih kontrola, što je imalo za posljedicu nedosljednu primjenu zakonskih propisa u načinu trošenja i evidentiranja budžetskih/proračunskih sredstava,

· Vlada FBiH nije dosljedno provodila Zakon o proračunima/budžetima u FBiH u dijelu koji se odnosi na: 

· korištenje rezervi i izvještavanju o korištenju tekućih rezervi ( nemogućnost utvrđivanja iznosa odobrenih i realizovanih sredstava tekuće rezerve zbog nepotpune dokumentacije )

· zaduživanje FBiH za kredit za pokriće prenosive garancije Vijeću ministara BiH za isporučene količine plina BiH u 1996. godini, 

· Vlada FBiH u svom poslovanju nije postupala u skladu sa Zakonom o izvršenju budžeta/proračuna FBiH za 2002. godinu, u dijelu koji se odnosi na korištenje odobrenih sredstava do visine odobrene u njegovom Posebnom dijelu,

u iznosu koji revizorski tim nije mogao potvrditi iz razloga što Vlada FBIH nije obezbijedila podatke o tekućim rashodima i izdacima prema standardnim budžetskim/ proračunskim klasifikacijama, tj. nije finansijske/financijske promjene odnosno transakcije evidentirala na propisanim analitičkim računima ili ih nije uopšte evidentirala. Vlada FBiH je iskazala prekoračenje u iznosu od 1,190.811,24 KM,

Vlada FBiH nije postupila u skladu sa Zakonom o računovodstvu i članovima 73, 74. i 75. Pravilnika o knjigovodstvu proračuna/budžeta FBiH, kojima je propisana obaveza budžetskih/proračunskih korisnika da najmanje jednom godišnje ( 31. decembra/ prosinca tekuće godine ) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom),

Vlada FBiH nije primjenjivala Zakon o radnim odnosima i plaćama službenika u tijelima uprave FBiH u djelu koji se odnosi na stavljanje uposlenika na raspolaganje,

· Vlada FBiH nije primjenila odredbe Zakona o plaćama i naknadama rukovoditelja izvršnih organa vlasti FBiH i službenika koje imenuje odnosno postavlja Vlada FBiH u dijelu koji se odnosi na utvrđivanje koeficijenata za plaće funkcionera Vlade F BiH,

· zbog nemogućnosti, na osnovu prezentirane dokumentacije, potvrđivanja osnovanosti plasmana sredstava Vlade F BiH, kod BOR banke d.d. Sarajevo, u iznosu od 560.981,00 KM, za dodjelu kredita članovima Vlade FBiH, javnim i kulturnim radnicima ( 5 kredita).

IZVJEŠTAJ/IZVJEŠĆE

O  OBAVLJENOJ  REVIZIJI 

FINANSIJSKIH/FINANCIJSKIH IZVJEŠTAJA/IZVJEŠĆA

VLADE FEDERACIJE BOSNE I HERCEGOVINE

za 2002. godinu

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH ( “Sl. novine FBiH“, br. 48/99 ) i INTOSAI-revizijskim standardima, obavljena je revizija finansijske/financijske pravilnosti poslovanja, koja pored ostalog obuhvata reviziju finansijskih/finsncijskih izvještaja/izvješća za 2002. godinu i reviziju poštenosti i istinitosti odluka koje su donešene u 2002. godini,Vlade Federacije Bosne i Hercegovine ( u daljem tekstu: Vlada). 

Naprijed navedenu reviziju, za budžetsku godinu koja se završava sa 31.12.2002. godine, obavili su:

Munib  Ovčina, dipl.ecc.

Nusreta Hadžimustafić, dipl.ecc.

Slavica Stojčić, dipl.iur.

Derviša Harbaš, dipl.ing. inf.

Azra Delić, dipl.ecc.

Revizija je obavljena u razdoblju od 17.03.2003. godine do 21.04. 2003. godine, sa prekidima, u prostorijama Vlade, u prisustvu ovlaštenih predstavnika Vlade.

2 OPŠTI/OPĆI PODACI O BUDŽETSKOM KORISNIKU

Vlada, kao izvršni organ FBiH, vrši izvršnu vlast na osnovu Ustava F BiH ( « Sl. novine FBiH », broj 1/94 i 13/97) i Zakona o Vladi FBiH ( « Sl. novine FBiH » broj 1/94, 8/95 i 58/02 ).

Vladu čini: premijer, zamjenik/zamjenici premijera i ministri.

Premijer je predsjednik Vlade, rukovodi radom Vlade i odgovoran je za njen rad, osigurava jedinstvo u izvršavanju poslova iz djelokruga Vlade, ostvaruje saradnju sa drugim organima Federacije, organima kantona i drugim državnim tijelima, kao i sa drugim organima i organizacijama i usmjerava djelovanje Vlade kao cjeline i članova Vlade pojedinačno, te vrši i druge poslove utvrđene Ustavom FBiH.

Premijer potpisuje akte Vlade FBiH i predstavlja Vladu FBiH.

Vlada radi i odlučuje na sjednicama na osnovu Poslovnika o radu Vlade FBiH, kojim se pored ostalog reguliše odnos Vlade prema predsjedniku i potpredsjedniku FBiH i odnos Vlade prema Parlamentu FBiH.

Za obavljanje određenih stručnih i drugih poslova za svoje potrebe, Vlada je formirala Stručnu službu Vlade ( u daljem tekstu Stručna služba ). Stručnom službom rukovodi Sekretar Vlade, koji pomaže premijeru i zamjeniku premijera u pripremi sjednica Vlade, brine se o pripremanju i blagovremenom dostavljanju kompletnih materijala potrebnih za rad Vlade i njenih radnih tijela, osigurava radnim tijelima Vlade pomoć i saradnju stručnih službi i drugih službi, pomaže premijeru i zamjeniku premijera u obavljanju njihovih prava i dužnosti u vezi sa izvršenjem zaključaka Vlade, neposredno se stara o blagovremenom dostavljanju Parlamentu Federacije nacrta i prijedloga zakona i drugih akata i materijala koje utvrdi Vlada, odgovara Vladi za zakonit i djelotvoran rad Stručne službe kojom neposredno rukovodi i obavlja druge poslove koji mu se povjere. 

Sekretar je naredbodavac za izvršenje finansijskog/financijskog plana Vlade. 

Stručna služba Vlade ima sljedeće organizacijske jedinice, utvrđene Pravilnikom u unutrašnjoj organizaciji Stručne službe Vlade FBiH i to:

Kabinet Premijera,

Kabinet Zamjenika premijera,

Kabinet ministara bez portfelja,

Sektor za pripremu sjednica Vlade i radnih tijela,

Sektor za protokol, infomiranje i prevođenje,

Sektor za obavljanje poslova za potrebe Vlade, Premijera i Zamjenika premijera u Mostaru, 

Sektor za finansijske i ostale poslove.

Sredstva za rad Vlade obezbjeđuju se u federalnom budžetu, a u okviru istih su i sredstva za rad Stručne službe Vlade.

Broj uposlenih u Vladi i Stručnoj službi Vlade, na dan 31.12.2002. godine je bio 82.

Sjedište Vlade je u Sarajevu, u ulici Alipašina 41. Vlada ima Područni ured u Mostaru. 

3 CILJ  REVIZIJE

Cilj revizije finansijskih/financijskih izvještaja/izvješća je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu, u skladu sa svom zakonskom važećom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine.Revizija će utvrditi: da li su preduzete sve mjere za osiguranje, ubiranje i čuvanje javnih prihoda i da li se Vlada pridržavala zakona i instrukcija koje se odnose na nju; da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje.

Cilj revizije je postizanje transparentnosti u radu Vladi kao i javna odgovornost menadžmenta za zakonitost rada, uspješno i efikasno obavljanje odnosno sprovođenje postavljenih ciljeva. 

Revizija, takođe, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenje sredstava, kao i stvaranje podloge za uvođenje, primjenu i što efikasniji rad interne kontrole.

4 OSVRT NA NALAZE REVIZIJE FINANSIJSKIH/FINANCIJSKIH IZVJEŠTAJA/ IZVJEŠĆA ZA 2001. GODINU

Ured za reviziju budžeta/proračuna FBiH obavio je reviziju finansijskih/financijskih izvještaja/izvješća i usklađenosti poslovanja Vlade sa zakonskim propisima za 2001.godinu, i sačinio Izvještaj/Izvješće o obavljenoj reviziji. Revizijom su utvrđene određene nepravilnosti opisane u Izvještaju/Izvješću i Vladi su date preporuke da ih otkloni, odnosno da preduzme određene radnje kako se nepravilnosti ne bi ponavljale u daljem poslovanju.

Revizijom finansijskih/financijskih izvještaja/izvješća za 2002. godinu i usklađenosti poslovanja sa zakonskim propisima, utvrđeno je da Vlada nije otklonila utvrđene nepravilnosti i postupila po datim preporukama, kao što slijedi: 

nije uspostavljen sistem internih kontrola,

nije ojačana kontrola nad računovodstvenim evidencijama,

budžetska sredstva nisu korištena samo za namjene koje su određene budžetom i to do visine utvrđene budžetom,

u oblasti radnih odnosa nije dosljedno primjenjivan Zakon o radnim odnosima i plaćama službenika tijela uprave FBiH,

obavljanje poslova i radnih zadataka utvrđenih u Pravilniku o organizaciji i sistematizaciji Stručne službe Vlade, nije osigurano na način kako to propisuju važeći propisi o radu,

nije u potpunosti primjenjivana Uredba o postupku nabave roba, usluga i ustupanju radova,

dio financijskih/finansijskih transakcija nije vršen na temelju relevantnih knjigovodstvenih isprava,

nisu donešena pravila oko utroška sredstava ( gorivo, reprezentacije i sl. ),

nije izvršena procjena mogućeg izvršenja potencijalnih obaveza ( sudski sporovi ),

nije kompletirana dokumentacija za stalna sredstva koja pripadaju Vladi, niti su izvršena adekvatna knjiženja,

u okviru svojih nadležnosti Vlada nije pokrenula postupak za donošenje posebnog Zakona o podjeli imovine između BiH i FBiH.

Revizijom je utvrđeno da je Vlada postupila po preporukama Ureda za reviziju, datim u revizijskom izvještaju za 2001. godinu koje se odnose na ograničenu potrošnju korištenja telefona, mobitela, kao i na smanjenje troškova po osnovu medicinskih i laboratorijskih usluga. 

5 NALAZI I PREPORUKE 

Revizija za 2002. godinu vršena je na osnovu privremenih podataka iz Glavne knjige Jedinstvenog računa Trezora, iz razloga što je i u toku revizije vršeno knjigovodstveno evidentiranje prihoda, primitaka, rashoda i izdataka odnosno Vlada nije u skladu sa članom 49. Zakona o budžetima/proračunima u FBiH sastavila godišnji obračun budžeta/proračuna FBiH. Godišnji obračun Vlade revizijskom timu je dostavljen nakon obavljene revizije (početkom jula).

Imajući u vidu da je revizija provedena na osnovu privremenih podataka kojima se raspolagalo u toku revizije ( koji su se i kao takvi stalno mjenjali ), ovaj Izvještaj/Izvješće urađen je na osnovu takvih podataka.

Zbog naprijed navedenog revizijom nisu mogla biti provjerena posljednja provedena knjiženja.

5.1 USKLAĐENOST SA ZAKONSKIM PROPISIMA 

U toku revizije finansijskih/financijskih izvještaja/izvješća za 2002. godinu, revizijski tim je konstatovao da Vlada nije postupila u skladu sa važećim zakonskim propisima i to u slijedećim slučajevima:

u svom poslovanju Vlada nije dosljedno provodila Zakon o Proračunima/Budžetima u FBiH koji se odnosi na: uravnoteženje budžeta/proračuna ( članovi 8. i 21. Zakona ); kriterije za upotrebu sredstava tekućih rezervi, korištenje rezervi i izvještavanje o korištenju tekućih rezervi ( član 32. Zakona ) i  zaduživanje FBiH ( član 41. Zakona ),

Vlada u svom poslovanju nije dosljedno provodila Zakon o izvršenju budžeta za 2002. godinu u dijelu koji se odnosi na: korištenje odobrenih sredstava za odobrene namjene i  to do visine odobrene u  proračunu ( član 5. Zakona ); na izvještavanje Vlade od strane premijera i ministra finansija, odnosno Parlamenta od strane Vlade o korištenju tekućih rezervi ( član 17 Zakona ); na izvještavanje Parlamenta o utrošenim sredstvima po pojedinim programima ( čl. 32. Zakona),

Vlada nije dosljedno primjenjivala Zakon o radnim odnosima i plaćama službenika u tijelima uprave FBiH, a naročito u dijelu koji se odnosi na zasnivanje radnog odnosa; raspoređivanje na poslove i radne zadatke u toku radnog odnosa; način utvrđivanja plaća; stavljanje uposlenika na raspolaganje; prestanak radnog odnosa ( članovi 139 – 168 Zakona ),

Vlada nije primjenila odredbe Zakona o plaćama i naknadama rukovoditelja izvršnih organa vlasti FBiH i službenika koje imenuje odnosno postavlja Vlada FBiH u dijelu kojii se odnosi na utvrđivanje koeficijenata za plaće funkcionera Vlade ( člana 4 Zakona ),

Vlada nije postupila u skladu sa Zakonom o računovodstvu i članovima 73, 74. i 75. Pravilnika o knjigovodstvu proračuna-budžeta FBiH, kojima je propisana obaveza budžetskih/ proračunskih korisnika da najmanje jednom godišnje ( 31. decembra/prosinca tekuće godine ) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom),

Vlada nije u cijelosti primjenila Uredbu o računovodstvu Proračuna/Budžeta u FBiH u dijelu koji se odnosi na primjenu načela modificiranog nastanka događaja ( član 21. Uredbe ),

Vlada nije dosljedno primjenjivala Uredbu o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave, a naročito u dijelu koji se odnosi na korištenje naknade za odvojeni život (član 2. Uredbe); na korištenje osobnog automobila u privatne svrhe ( članovi 5. i 10. Uredbe ) i na korištenje privatnog smještaja u službene svrhe ( član 16. Uredbe ),

u oblasti naknada za putne troškove Vlada nije dosljedno primjenjivala Uredbu o naknadama za putne troškove u dijelu obračuna i priznavanja putnih troškova ( član 22. Uredbe ),

u postupku nabavke robe, usluga i ustupanju radova Vlada nije u cijelosti postupila u skladu sa Uredbom o postupku nabave robe, usluga i ustupanju radova,

0dredbe Pravilnika o knjigovodstvu Proračuna/Budžeta FBiH, Vlada u potpunosti nije primjenjivala, a naročito u dijelu koji se odnosi na: obavezu proračunskih korisnika da podatke o tekućim rashodima i izdacima (član 5. Pravilnika) osigura prema standardnim proračunskim /budžetskim klasifikacijama (u skladu sa članom 14. Pravilnika); na knjigovodstvene isprave, ovjeru istinitosti i točnosti knjigovodstvenih isprava ( član 68-69 Pravilnika ),

Vlada nije u potpunosti uskladila svoje poslovanje sa Poslovnikom o radu, a naročito u dijelu koji se odnosi na formiranje radnih tijele Vlade i u dijelu koji se odnosi na pripremu materijala za sjednicu Vlade

Vlada nije dosljedno primjenjivala Uputstvo o izvršavanju budžeta sa Jedinstvenog računa Trezora a naročito u dijelu koji se odnosi na računovodstvenu kontrolu na nivou budžetskog korisnika ( poglavlje III točka 2. Uputstva ),

Vlada nije u potpunosti postupila u skladu sa Naredbom Federalnog ministra finansija br. 01-02-49/02 od 04.01.2002. godine, za gašenje transakcijskih računa, prilikom uspostave Jedinstvenog računa Trezora
5.2 MENADŽMENT I SISTEM INTERNIH KONTROLA

Prilikom analize rada menadžmenta i sistema internih kontrola, revizorski tim je u skladu sa INTOSAI standardom tačka 142. izvršio procjenu da li sistem interne kontrole pomaže zaštiti imovine i resursa, da li se osigurava tačnost i cjelovitost račenovodstvenih evidencija i pouzdanost financijskih/financijskih izvještaja/izvješća u Vladi. 

U 2002. godini, koja je bila predmet revizije, Vlada je izvršavala svoje funkcije u sastavu imenovanom u 2001. godini.

Sekretar Vlade imenovan je 18.02.2002. godine, a revizijskom timu nije prezentirana dokumentacija koja bi potvrdila da je izvršena primopredaja dužnosti između predhodnog i novoimenovanog Sekretara Vlade.

Pravilnikom o unutrašnjoj organizaciji Stručne službe Vlade Federacije Bosne i Hercegovine ( u daljem tekstu Pravilnik o unutrašnjoj organizaciji ) utvrđene su organizacijske jedinice i njihov djelokrug, sistematizacija radnih mjesta, način rukovođenja, ovlaštenja i odgovornosti u vršenju poslova i radnih zadataka.

Uvidom u navedeni Pravilnik o unutrašnjoj organizaciji, revizorski tim je konstatovao da opis poslova radnih mjesta nije razrađen u potpunosti, a naročito u dijelu koji se odnosi na obaveze, ovlaštenja i odgovornosti u vršenju poslova i radnih zadataka.

Uvidom u primjenu Pravilnika o unutrašnjoj organizaciji, odnosno u neposredno izvršenje poslova i radnih zadataka, konstatovano je da se poslovi savjetnika za finansijska pitanja i poslovi savjetnika za radne odnose i personalna pitanja, obavljaju na temelju usmenog naloga odgovorne osobe, a uposlenici koji obavljaju navedene poslove imaju rješenja na druga radna mjesta utvrđena Pravilnikom o unutrašnjoj organizaciji.

Pored navedenog, konstatovano je da je u 2002. godini poslove savjetnika za finansijska pitanja, obavljala i osoba koja je primljena u radni odnos na određeno vrijeme ( tri mjeseca) i koja je istekom toga roka bez posebnog rješenja i dalje nastavila obavljati navedene poslove. Uvidom u matičnu knjigu uposlenih utvrđeno je da ova osoba nije zavedena u matičnu evidenciju, ne postoji personalna dokumentacija (radna knjižica, diploma ), niti je prijavljena na PIO, a na platnom spisku je bila do 31.12.2002. godine. 

U toku revizije, revizijski tim je konstatovao da u postupku izvršavanja budžeta sa Jedinstvenog računa Trezora, nije vršen računovodstveni nadzor koji podrazumjeva: provjeru valjanosti postojanja obaveza; provjeru da je usluga obavljena, odnosno, roba primljena u skladu sa narudžbom i ugovorom; provjeru ispravnosti postupka pri nabavci robe i usluga i ustupanju radova u skladu sa propisima i provjeru pravilnosti kontiranja. Ovu konstataciju potvrđuje i činjenica da nije imenovana osoba ovlaštena za provođenje navedenog nadzora.

Pored navedenog, tim za reviziju je konstatovao da ne postoje pisani akti o načinu kretanja dokumentacije između sektora, kao i pisani akti kojima bi se osigurao nadzor nad imovinom i utroškom sredstava.

Zbog svega naprijed navedenog, revizijski tim smatra, da ovakav način funkcionisanja sistema interne kontrole a posebno računovodstvene kontrole, ne daju dovoljnu garanciju za efikasnu zaštitu imovine, sprečavanje i otkrivanje prevara i grešaka, tačnost i potpunost računovodstvene evidencije i pravovremenog pripremanja pouzdanih finansijskih/financijskih izvještaja/izvješća.

Tim za reviziju skreće pažnju da je u izvještajima Ureda za reviziju o izvršenoj reviziji za 2000. i za 2001. godinu konstatovano nefunkcionisanje sistema interne kontrole i u tom smislu su date preporuke mendžmentu da uspostavi iste. Po datim preporukama menadžment nije postupio.

Preporuka menadžmentu:

· da uspostavi sistem interne kontrole kao skup postupaka kojih će se pridržavati svi uposleni, u svrhu postizanja ciljeva na području: efikasnog poslovanja; pouzdanog finansijskog izvješćivanja i usklađenosti sa primjenjivim zakonima i propisima,

· da se jasno definišu nadležnosti službi, te da se uvedu kontrolni postupci kojima se osigurava nadzor nad imovinom i poslovnim knjigama, a što se postiže zahtjevom uposlenim u poštivanju odgovarajućih pisanih uputstava,

· da se u skladu sa Uputstvom o izvršenju budžeta sa Jedinstvenog računa Trezora, uspostavi računovodstveni nadzor i ovlasti osoba koja će navedeni nadzor vršiti. 

5.3 UNUTRAŠNJA ORGANIZACIJA I NAČIN RADA VLADE

Poslovnikom o radu Vlade Federacije Bosne i Hercegovine ( u daljem tekstu Poslovnik ) u skladu sa odredbama Zakona o Vladi FBiH, pored ostalog uređuje se unutrašnja organizacija i način rada Vlade i radnih tijela Vlade. Za razmatranje pitanja iz nadležnosti Vlade i davanje prijedloga i mišljenja iz nadležnosti Vlade, Poslovnikom je propisano da Vlada ima slijedeća radna tijela: Komisija za odbranu i bezbijednost; Komisija za ekonomsku politiku; Komisija za pitanje ljudskih prava, nacionalnih manjina, civilnog društva, pravosuđa i uprave; Komisija za društvene djelatnosti; Komisija za strategiju razvoja i sigurnost prometa i Komisija za administrativna pitanja. Ove komisije, u skladu sa Poslovnikom, u okviru svoje nadležnosti razmatraju materijale koji se dostavljaju Vladi na razmatranje i daju mišljenje i prijedloge na te materijale, a nadležna ministarstva su dužna uskladiti svoje predložene materijale sa mišljenjem i prijedlozima komisije.

Poslovnik takođe reguliše pripremanje sjednica Vlade, na način da propisuje da obrađivač materijale dostavlja u propisanoj formi uz predhodno pribavljeno mišljenje od Ureda za zakonodavstvo Vlade FBiH, Federalnog ministarstva pravde i Federalnog ministarstva finansija, svatko u okviru svoje nadležnosti. 

Poslovnik propisuje da materijale koji nisu sačinjeni u obliku i na način propisan Poslovnikom, Sekretar Vlade vraća obrađivaču na upotpunjavanje. 

Uvidom u dokumentaciju, kao i na osnovu pismene izjave odgovornih, revizijski tim je konstatovao da Vlada nije formirala komisije u skladu sa Poslovnikom, koje su nadležne za davanje prijedloga i mišljenja za razmatranje pitanja iz nadležnosti Vlade. Ured za reviziju je u Izvještaju o obavljenoj reviziji za 2001. godinu dao preporuku da se dosljedno primjenjuje Poslovnik o radu, što podrazumjeva i formiranje navedenih komisija, ali ista nije provedena. 

Na osnovu uvida u prezentiranu dokumentaciju, koja potvrđuje način pripremanja materijala za sjednice Vlade, revizijski tim je uočio određene nepravilnosti za koje smatra da bi najvećim dijelom bile otklonjene da su pomenute komisije bile formirane. Kao primjer navodimo slijedeće:

· prilikom uvida u dokumentaciju vezanu za donošenje odluka o unutrašnjoj preraspodjeli sredstava, revizijski tim je konstatovao da prijedlozi jednog broja odluka na dnevni red Vlade, nisu kandidirani po proceduri koja je propisana Poslovnikom ( nema mišljenja nadležnih tijela koja po Poslovniku daju to mišljenje ). Jedan dio odluka koji se odnosi na preraspodjelu izdataka iz 2002. godine, u kojima je propisano da stupaju na snagu poslije objavljivanja u Službenim novinama, donešen je i objavljen po isteku fiskalne godine, što nije u skladu sa članom 34. Zakona o budžetu/proračunu u FBiH i članom 21. Uredbe o računovodstvu,

· isto tako, metodom uzorka, predmet razmatranja revizijskog tima su bili i pojedini zaključci Vlade, kojima je Vlada odlučivala o odobravanju sredstava iz Budžeta iako o tim pitanjima nije mogla odlučivati u formi zaključka, u skladu sa Zakonom o Vladi. I u ovom slučaju revizijskom timu nije prezentirana dokumentacija koja bi potvrdila da je prijedlog ovih zaključaka kandidiran na dnevni red sjednica Vlade na način kako to propisuje Poslovnik ( nema mišljenja nadležnih tijela koja po Poslovniku daju to mišljenje).
Zaključkom br.515/2002 od 03.10.2002. godine, Vlada prihvata prijedlog Federalnog ministarstva finansija, da se prihvati ostvarena potrošnja po budžetskim korisnicima do 30.09.2002. godine bez  prava prenošenja potrošnje u IV kvartal, kao i smanjenje potrošnje za 10% u četvrtom kvartalu 2002. godine za sve budžetske korisnike. Zaključkom je predviđeno da se sredstva ostvarena po osnovu uštede prenesu na ESCROW račun, kako bi se stvorili preduslovi da budžet FBiH za 2003. godinu bude neopterećen povratom sredstava sukcesije sa ESCROW računa. 

Takođe Zaključkom o « Listi odgođenih plaćanja « iz Budžeta FBiH iz 2002. godine, br.558/2002 od 04.11.2002. godine ( "Sl. novine FBiH" br. 64/02), Vlada je konstatovala da se zbog smanjenja ostvarenja planiranih prihoda ne mogu realizovati rashodi koji su utvrđeni Budžetom FBiH za 2002. godinu, u iznosu od 231.549.930,00 KM, a nalaze se na listi odgođenih plaćanja, koja je sastavni dio Memoranduma o ekonomskoj i finansijskoj politici-Stand by aranžmana za 2002-2003. godinu, potpisanim sa MMF 31.03.2002. godine. 

Revizorskom timu nije prezentirana dokumentacija koja bi potvrdila da su ovi Zaključci kandidovani na dnevni red sjednica Vlade u skladu sa odredbama Poslovnika Vlade (nema mišljenja nadležnih tijela koja po Poslovniku daju to mišljenje ).

Revizijski tim ocjenjuje da se navedenim zaključcima vršilo uravnoteženje budžeta, koje se na osnovu člana 8. Zakona o budžetu/proračunu FBiH provodi putem izmjena i dopuna budžeta po postupku propisanom za donošenje budžeta tj. usvajanjem od strane Parlamenta FBiH,

· zbog aktiviranja prenosive garancije date Vijeću ministara BiH, u iznosu od 6.000.000,00 $, na osnovu Odluke Vlade br.V. 492/2001 od 16.10.2001. godine, Vlada je donijela Odluku o odobravanju ugovora o zaduživanju FBiH, br. V 217/02 od 13.06.2002. godine, u iznosu od 11.900.000,00 KM (kod tri banke ) i Odluku o izmjenama i dopunama navedene Odluke, br. V 517/2002 od 19.09.2002. godine. Uz prijedlog odluka kandidovanih na dnevni red Vlade, predlagač nije prezentirao pismeno obrazloženje donošenja odluke, kao ni mišljenje nadležnih tijela koja po Poslovniku daju to mišljenje.

Smatramo da je Vlada ovu odluku trebala u donijeti u formi prijedloga i istu uputi Parlamentu na odobrenje, a u skladu sa članom 41. Zakona o budžetu/proračunu u FBiH. Revizijskom timu nije prezentirana dokumentacija koja bi potvrdila da je Vlada postupila u skladu sa odredbama Zakona o budžetu/proračunu u FBiH,

· Uredbu o privremenom ustupanju potraživanja Zavoda zdravstvenog osiguranja od Federalnog zavoda PIO/MIO pravnim licima, po osnovu obračunatih a neuplaćenih doprinosa, Vlada je donijela na osnovu obrazloženog prijedloga nadležnog predlagača, ali bez predhodno pribavljenog mišljenja nadležnih tijela koja po Poslovniku daju to mišljenje. Smatramo da se Uredbom, kao podzakonskim aktom, ne mogu rješavati pitanja koja su predmet zakonskog regulisanja.

Revizijski tim smatra, uzimajući u obzir i naprijed navedeno, da je nedosljedna primjena Poslovnika, a posebno u dijelu koji se odnosi na formiranje komisija i pripremanja sjednica Vlade, znatno uticala na efikasan i kvalitetan rad Vlade.

Preporuka menadžmentu:

radi kvalitetnijeg i efikasnijeg ostvarivanja svojih funkcija Vlada treba osigurati dosljednu primjenu Poslovnika o radu Vlade, svih drugih zakonskih i podzakonskih akata.

5.4 IZVRŠENJE BUDŽETA-PRORAČUNA

Na osnovu izvršenog uvida u dokumentaciju revizorski tim je konstatovao da Vlada nije, u skladu sa članovima 5. i 14. Pravilnika o knjigovodstvu budžeta/proračuna u FBiH, obezbijedila podatke o tekućim rashodima i izdacima prema standardnim budžetskim/proračunskim klasifikacijama, tj. nije finansijske/financijske promjene, odnosno transakcije evidentirala neposredno na propisanim analitičkim računima ili ih nije uopšte evidentirala. Iz navedenog razloga revizijski tim nije mogao u potpunosti potvrditi da je Vlada koristila budžetska sredstva namjenski i to do visine utvrđene na pojedinim stavkama  u Posebnom dijelu Budžeta.

Struktura planiranih i iskazanih raspoloživih i ostvarenih rashoda i izdataka na dan 31.12.2002. godine, je slijedeća:

	R. br.
	Opis
	Budžet za 2002.god.
	Raspoloživa sredstva  u 2002.g.
	Izvršenje Budžeta za 2002.god.
	Indeks

5/3

	1
	2
	3
	4
	5
	6

	RASHODI I IZDACI (I+II)
	71.316.520
	15.208.496
	14.669.612
	20,57

	I    Tekući rashodi (a+b+c+d  )
	62.364.020
	8.947.840
	8.556.400
	13,72

	a)   Plaće i naknade  ( od 1 do 3 )
	2.682.800
	2.463.575
	2.263.802
	84,38

	1.
	Bruto plaće i naknade 
	1.799.100
	1.998.692
	1.798.919
	99,99

	2. 
	Bruto plaće i naknade neraspoređenih funkcionera
	443.700
	0
	0
	-

	3.
	Naknade troškova zaposlenima
	440.000
	464.883
	464.883
	105,65

	b)   Doprinosi poslodavca ( = 4 )
	200.100
	209.325
	209.324
	104,61

	4.
	Doprinosi na teret poslodavca
	200.100
	209.325
	209.324
	104,61

	c)   Izdaci za materijal i usluge  (od 5 do 13 )
	1.366.120
	2.696.611
	2.543.779
	186,20

	5.
	Putni troškovi
	265.090
	168.596
	142.925
	53,91

	6.
	Izdaci za energiju
	37.828
	37.828
	15.791
	41,74

	7.
	Izdaci za komunalne usluge
	19.012
	54.100
	53.876
	283,37

	8.
	Nabavka materijala
	71.932
	49.460
	33.362
	49,38

	9.
	Izdaci za usluge prevoza i goriva
	0
	90.000
	31.345
	-

	10.
	Unajmljivanje imovine i opreme
	356.034
	456.034
	431.665
	121,24

	11.
	Izdaci za tekuće održavanje
	53.116
	44.652
	43.222
	81,37

	12.
	Izdaci za osigur. i bank. usluge i usluge platn. prometa
	15.092
	15.092
	10.744
	71,20

	13.
	Ugovorne usluge
	548.016
	1.780.849
	1.780.849
	324,96

	d)   Tekući transferi  (od 14 do 19 )
	58.115.000
	3.578.329
	3.539.495
	6,09

	14.
	Grantovi mjesnim zajednicama
	0
	50.000
	50.000
	100,00

	15.
	Grantovi pojedincima 
	0
	7.000
	7.000
	-

	16.
	Podsticaj zapošljavanju
	40.000.000
	0
	0
	-

	17.
	Podsticaj razvoju malog poduzetništva
	15.000.000
	0
	0
	-

	18.
	Transfer za parlamentarne političke partije
	1.500.000
	3.517.329
	1.500.000
	100

	18.
	Tran. udruženjima građana i drugim organizacijama
	1.615.000
	
	1.978.495
	122,51

	19. 
	Subvencije javnim preduzećima
	0
	4.000
	4.000
	-

	 II   Izdaci za nabavku stalnih sredstava (od 20 do 24 )
	8.952.500
	6.260.656
	6.113.212
	68,28

	20.
	Nabavka stalnih sredstava
	0
	27.323
	24.678
	-

	21.
	Nabavka opreme (neraspoređena sredstva Vlade)
	1.700.000
	0
	0
	0

	22. 
	Nabavka ostalih stalnih sredstava (neraspoređena sredstva Vlade
	2.252.500
	0
	0
	0

	23
	Povrat kredita IBF banka
	
	6.233.333
	2,900.000
	0

	24
	Učešće Vlade u projektima rekonstrukcije koje finansira međunarodna zajednica
	5.000.000
	
	3.188.534
	63,77


U naprijed navedenoj tabeli više ostvareni rashodi i izdaci u odnosu na odobrena sredstva u Budžetu za 2002. godinu, odobreni su odlukama o preraspodjeli koje je donijela Vlade FBiH, a što je iskazano u tabeli u koloni 4. -Raspoloživa sredstava u 2002. godinu.

Revizijski tim je konstatovao da u naprijed navedenoj tabeli nisu iskazani rashodi i izdaci u iznosu od 1,190.811,24 KM, evidentirani na poziciji ostala razgraničenja, koji predstavljaju više stvorene obaveze u odnosu na odobrena sredstva za 2002. godinu. Navedeno prekoračenje se odnosi na: obaveze po osnovu odluka Vlade za učešće u projektima rekonstrukcije koje finansira međunarodna zajednica u iznosu od 1,133.328,00 KM; obaveze za zakup poslovnog prostora 38.833,24 KM i obaveze za nabavku stalnih sredstava 18.650,00 KM. Revizijski tim napominje da je na poziciji Učešće Vlade u projektima rekonstrukcije koje finansira međunarodna zajednica, evidentiran povrat kredita IBF banci u iznosu od 2,900.000,00 KM, koji nije bio planiran Budžetom/Proračunom za 2002. godinu.

Izdaci za bruto plaće (neto plaće, naknade, doprinosi iz plaća i porez na plaću ) isplaćeni su u iznosu od 1,798.919,46 KM. Obračunati doprinosi na plaću na teret poslodavca iznose 209.324,70 KM. Ukupni izdaci po osnovu plaća iznose 2,008.244,16 KM, i čine 23,52 % ukupnih tekućih rashoda.

Na bazi prosječnog stanja broja radnika na kraju mjeseca u toku 2002.godine u Vladi je bilo uposleno 90 uposlenika, što je u odnosu na planirani broj od 102 radnika manje za 12 %.

Uvidom u evidenciju na dan 31.12.2002.godine u Vladi je bilo uposleno 82 uposlenika, od čega u Stručnoj službi 53 uposlenika a u Vladi kao izvršnom tijelu 29 uposlenika ( od čega 1 funkcioner na raspolaganju). Pravilnikom o unutrašnjoj organizaciji i sistematizaciji Stručne službe Vlade predviđeno je 66 izvršilaca.

I ovom revizijom, kao i predhodnom, je utvrđeno da poslovi iz oblasti radnih odnosa ( zasnivanje radnog odnosa, raspoređivanje na poslove i radne zadatke u toku radnog odnosa, način utvrđivanja plaća, stavljanje uposlenika na raspolaganje, prestanak radnog odnosa) odnosno njihovo izvršenje nije usaglašeno sa važećim propisima, a naročito odredbama članova 139-168 Zakona o radnim odnosima i plaćama službenika organa uprave u  FBiH. Na ovaj način Vlada nije postupila po preporukama Ureda za reviziju datih u Izvještaju o obavljenoj reviziji za 2001. godinu.

Na osnovu uvida u prezentiranu dokumentaciju konstatovano je slijedeće:

· nije formirana Komisija za administrativna pitanja, u skladu sa Poslovnikom o radu Vlade, koja priprema rješenja o radno pravnom statusu funkcionera Vlade,

plaće uposlenika nisu isplaćivane na osnovu pojedinačnih rješenja za svakog uposlenog, nego na temelju Zaključka Vlade, V br.182/2002. od 08.04.2002. godine, Pravilnika o radnim odnosima i plaćama službenika Stručnih službi Vlade i Rješenja br.03-34-124/99 od 22.03.1999. godine, u kome su navedena radna mjesta pripadajući koeficijenti i uposlenici koji su 1999. godine radili na tim mjestima. Za uposlene poslije 1999. godine, pa i u 2002. godini, nisu donešena rješenja o plaći kojima bi bili utvrđeni koeficijenti, nego su isti određeni u prijavi mjesečnih podataka za obračun plaće,

na osnovu Zaključka o utvrđivanju koeficijenata za plaće, visinu položajnog dodatka rukovoditelja izvršnih organa vlasti FBiH, br. 182/2002 od 08.04.2002. godine sa retroaktivnom primjenom od 01.01.2002. godine, isplaćivane su plaće članovima Vlade i Sekretaru Vlade. Revizijskom timu nije prezentirana dokumentacija, kojom bi se potvrdilo da je navedeni Zaključak i ako je to u njegovoj preambuli naznačeno, donešen po predhodno pribavljenoj saglasnosti Predsjednika i Potpredsjednika FBiH, a na usaglašen prijedlog Federalnog ministarstva finansija, Federalnog ministarstva pravde i Federalnog ministarstva za socijalnu politiku. Na ovaj način nisu provedene odredbe Zakona o plaćama i naknadama rukovoditelja izvršnih organa vlasti FBiH i službenika koje imenuje odnosno postavlja Vlada FBiH. Prilikom kandidiranja ovog zaključka na dnevni red Vlade nisu poštovane odredbe Poslovnika o radu Vlade na način da predlagač nije predhodno pribavio mišljenja svih nadležnih tijela koja su po Poslovniku obavezna da daju to mišljenje. Revizijski tim, skreće pažnju, da je uvidom u dokumentaciju konstatovao, da je jedan funkcioner na raspolaganju ostvario pravo na razliku plaće po osnovu navedenog Zaključka, a mogućnost ostvarenja ovog prava od strane funkcionera na raspolaganju nije uzeta u obzir prilikom donošenja navedenog Zaključka,

· Vlada nije donosila rješenja o stavljanju na raspolaganje i prestanak radnog odnosa bivših funkcionera, što nije u skladu sa Zakonom o radnim odnosima i plaćama službenika organa uprave FBiH. Zbog nepostojanja relevantne dokumentacije, koja se odnosi na ostvarivanje prava raspolaganja, revizijski tim ne može potvrditi da je ostvarenje navedenog prava vršeno u skladu sa zakonom,

prilikom rasporeda na druge poslove nisu donošena rješenja o rasporedu , tako da se ti poslovi obavljaju na osnovu usmenog naloga odgovorne osobe, što je konstatovano i predhodnom revizijom,

radni odnos na određeno vrijeme, nije zasnivan u skladu sa članom 18. Zakona o radnim odnosima i plaćama službenika organa uprave u  FBiH,

· uvidom u matičnu evidenciju, konstatovano je da određen broj rukovoditelja i službenika nije upisan u matičnu knjigu i da ne postoji personalna dokumentacija za iste.

Na osnovu uvida u prezentiranu dokumentaciju za isplatu plaća za 1., 2. i 3. mjesec 2002. godine, revizijski tim je konstatovao da je obračun plaće vršen na osnovu nepotpune dokumentacije, i da dakumentacija koja se odnosi na isplatu plaća nije ovjerena, najvećim dijelom, od strane odgovornih i ovlaštenih osoba. Određeni broj  ministarstva nije dostavljao podatke za ministre i zamjenike ministara, o prisustvu na poslu kao i ostalu dokumentaciju potrebnu za obračun plaće ( o plaćenom i neplaćenom odsustvu, bolovanju, godišnjem odmoru i službenom putovanju za obračunski mjesec ), obračun plaće i naknada za iste je vršen na bazi punih sati rada. Sekretar Vlade je dopisom br.03-011-100-2/2001. godine od 13.03.2001. godine i dopisom br. 03-34-819/2002 od 20.06.2002. godine, zatražio od nadležnih ministarstava da dostavljaju sve relevantne podatke za regulisanje radno pravnog statusa za ministre i zamjenike ministra, čija se evidencija vodi u Stručnoj službi Vlade, određena ministarstva nisu postupila po istom, a ni Stručna služba nije poduzela mjere navedene u dostavljenim dopisima.

Naknade troškova zaposlenih iskazane su u iznosu od 464.882,95 KM, a struktura navedenih troškova je sljedeća:

	- naknade za topli obrok                                              
	179.129,87 KM

	- naknade za prevoz sa posla i na posao                              
	7.886,46 KM

	-  naknada za prevoz vlastitim automobilom                   
	3.945,48 KM

	-  naknada troškova smještaja funkcionera                  
	2.000,00 KM

	-  naknada za odvojeni život                                               
	65.139,55 KM

	-  naknade za regres za godišnji odmor                    
	55.279,35 KM

	-  jednokratne pomoći ( poklon za 8. Mart )               
	11.700,00 KM

	-  pomoći u slučaju smrti, bolesti i socijalnih davanja         
	42.319,32 KM

	-  naknade za privremene i povremene poslove                
	83.627,42 KM

	-  naknada za bolovanje preko 42 dana                            
	3.780,00 KM

	-  otpremnine prilikom odlaska u penziju                          
	10.075,50 KM


Uvidom u prezentiranu dokumentaciju revizorski tim je konstatovao slijedeće:

Ugovor o zakupu stambenog prostora, zaključen 01.02.2002.godine, za smještaj uposlenika, nije zaključen u skladu sa članom 16. Uredbe o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave, odnosno zaključen je bez odobrenja premijera i zamjenika premijera. Navedeni Ugovor raskinut je 31.07.2002. godine. U narednom periodu, naknada za smještaj za navedenog uposlenika se isplaćivala na osnovu rješenja sekretara Vlade, br.03-34-111/02, u gotovu, u iznosu od 400,00 KM. Revizorskom timu nije prezentirano odobrenje premijera za donošenje navedenog rješenja, kao ni ostala dokumentacija na osnovu koje bi se moglo utvrditi na koji način je utvrđena visina navedene naknade, 

jedan dio funkcionera i uposlenika naknade troškova po osnovu putovanja u mjesto stanovanja njegove obitelji u vrijeme sedmičnog odmora, državnih praznika i neradnih dana, naknade za korištenje vlastitog automobila u službene svrhe i loko vožnju, ostvarivao je putem ispostavljanja mjesečnih obračuna ( specifikacija ) o pređenoj kilometraži za korištenje automobila na navedenim putovanjima. Ukupan iznos naknada navedene osobe su umanjivale za iznose usutog goriva na teret Vlade u vlastiti automobil. Uvidom u dokumentaciju, revizijski tim je konstatovao da je pojedinačne mjesečne specifikacije za dvije osobe potpisivala jedna osoba, a iste nisu ovjeravane od strane odgovornih osoba. Broj mjesečnih putovanja za dane sedmičnog odmora iskazivan je u većem broju od propisanog. Uz specifikaciju nisu priloženi nalozi za službeno putovanje ( i loko vožnju ), a na traženje revizorskog tima, prezentirani su samo nalozi za mjesec juni koji su se odnosili na službena putovanje navedenih osoba za potrebe Projekta strategije borbe protiv siromaštva PRSP, u kojima je navedeno da je jedna osoba koristila službeni automobil a druga vlastiti i za isto podnijela nalog za naplatu iz sredstava odobrenih za navedeni projekat. Takođe revizijskom timu nije prezentirano odobrenje za korištenje osobnog automobila za putovanja u mjesto stanovanja njegove obitelji kako je to propisano važećim propisima,

naknada za odvojeni život od porodice za troškove ishrane, isplaćivane su u visini utvrđenoj važećim propisima, na osnovu Rješenja koja nisu u pojedinim slučajevima usaglašena sa iznosom koji se isplaćuje, a ista su donosili premijer Vlade i ministri. Za isplata naknade za jednog uposlenika Stručne službe Vlade, revizorskom timu nije prezentirano rješenje o odobrenju isplate, 

na izdacima po osnovu naknada za privremene i povremene poslove iskazani su naknade po osnovu zaključenih ugovora o prevođenju koji su se u skladu sa Pravilnikom o knjigovodstvu budžeta/proračuna u F BiH, trebale evidentirati na izdatke za ugovorne usluge, 

jubilarne nagrade iskazane su u iznosu od 11.700,00 KM ( sa porezom), a odnose se na isplatu povodom 8. marta za sve uposlenice Službe u visini od 200,00 KM ( neto bez poreza). U dokumentaciji Vlade nema spiska uposlenica koje su primile ovu nagradu. Obračun i isplatu je vršilo direktno Federalno ministarstvo finansija bez prethodne pripreme od strane budžetskih korisnika, 

naknada za bolovanje preko 42 dana u iznosu od 3.780,00 KM ne predstavlja rashode Vlade, i istu treba evidentirati kao potraživanje sa pravom refundacije od Zavoda zdravstvenog osiguranja.

Na osnovu uvida u izdatke za bruto plaće i naknade uposlenih, revizijski tim, ukazuje na nedostatak funkcionisanja sistema internih kontrola, kojima bi se osiguralo da se navedeni izdaci izvršavaju u skladu sa važećim propisima. 

Izdaci za materijal i usluge isplaćeni su u iznosu 2,543.779,53 KM. Najveće stavke navedenih troškova čine: ugovorne usluge 70,00 %, unajmljivanje imovine i opreme 16,97 %, putni troškovi 5,62%, izdaci za komunalne usluge 2,12 %, izdaci za tekuće održavanje 1,70 %, nabavka materijala 1,31 %, izdaci za usluge prijevoza i goriva 1,23 %, izdaci za energiju 0,62 % i izdaci za osiguranje i bankarske usluge 0,43 %.

Izdaci za putne troškove iskazani su u iznosu od 142.925,32 KM. Uvidom u prezentiranu dokumentaciju revizorski tim je konstatovao, da dio navedenih izdataka do momenta revizije nije bio evidentiran, a odnosi se na dnevnice i putne troškove za službeno putovanje u inostranstvo koji su isplaćeni sa deviznih računa Vlade u iznosu 5.873,58 € . Takođe je konstatovano: da po završetku putovanja devizni putni nalozi nisu pravdani u propisanom roku u skladu sa članom 22. Uredbe o naknadama za putne troškove; da date putne akontacije u KM nisu evidentirane u knjigovodstvenoj evidenciji ( samo interno ), a dio putnih naloga je isplaćivan bez predhodne ovjere od strane podnosioca obračuna i nadležnih osoba za ovjeravanje.

Izdaci za usluge prevoza i goriva iskazani su u iznosu od 29.894,30 KM i ne predstavljaju ukupan iznos utroška iz razloga što je dio troškova iskazan na poziciji naknada za putne troškove, a što nije u skladu sa propisima. Nabavka goriva vršila se od firme "Energopetrol" djl, Sarajevo, na osnovu ugovora, a odabir navedenog dobavljača nije izvršen u skladu sa Uredbom o postupku nabavke robe uslugama i izvođenju radova. U skladu sa zaključenim ugovorom o isporuci goriva, sekretar Vlade je pismenim aktom odredio vozila i osobe koje imaju pravo koristiti gorivo. Na ovom spisku pored vozila Vlade navedena su i vozila u privatnom vlasništvu, koja su se koristila u službene svrhe i za posjetu obitelji, a za koje se nije vodila evidencija o utrošku. 

Ugovorne usluge iskazane su u iznosu od 1,780.849,29 KM. Međutim revizorski tim je uvidom u dokumentaciju konstatovao da iskazani iznos ne predstavlja ukupan iznos navedenih izdataka, iz razloga što je dio navedenih izdataka  iskazan na poziciji naknada zaposlenima po osnovu privremenih i povremenih poslova i isti predstavlja više isplaćeno u odnosu na raspoloživa sredstva.

Uvidom u prezentiranu dokumentaciju po osnovu izdataka za ugovorne usluge, revizijski tim je konstatovao:

· na izdacima za sudske sporove iskazanih u iznosu od 841.214,14 KM, evidentiran je dio izdataka, sudskog spora, u iznosu od 278.384,98 KM, između SDP-a i Vlade FBiH ( ukupan glavni dug 504.829,84 KM ), po osnovu zakupa poslovnog prostora u zgradi u kojoj je smještena Vlada. Isplata naknada izvršena je na temelju Protokola br. 02-164-3/02 od 13.09.2002. godine, kojim su se Vlada i SDP vansudski dogovorili o načinu isplate duga po rješenju o izvršenju br. IP 1019/02 od 21.03. i 21.08.2002. godine, a koje je donešeno na osnovu pravosnažne presude Ps. 239/00 od 10.08.2000. godine. Protokolom su dogovoreni rokovi isplate i iznosi koje će Vlada izvršiti prema SDP-u, a u slučaju da Vlada ne postupi po dogovorenome SDP zadržava pravo tražiti izvršenje duga u potpunosti prema pomenutom rješenju o izvršenju. 

Isplata prvog dospjelog djela glavnog duga i troškova postupka u iznosu od 270.710,00 KM i troškova advokata u iznosu od 7.674,98 KM, izvršena je dana 16.09.2002.godine ( poslije roka iz Protokola ) i evidentiran je na naknadama po osnovu sudskih sporova. Prema Izvještaju o izvršenju Budžeta/Proračuna za 2002. godinu Federalnog ministarstva finansija, ( obrazac 8 ) navedeno je da je pomenuta isplata izvršena iz sredstava tekuće rezerve. Revizorskom timu nije stavljena na uvid Odluka Vlade kojom se odobrava da se navedeni iznos obaveza prema SDP, isplati na teret sredstava tekuće rezerve. 

Preostali dio glavnog duga i troškova postupka u iznosu od 264.000,00 KM isplaćen je 08.11.2002. godine ( poslije roka iz Protokola ) i evidentiran na poziciji razgraničenih ostalih rashoda. Revizorskom timu nije prezentirana dokumentacija koja bi potvrdila da je obustavljen izvršni postupak po riješenju o izvršenju br. IP 1019/02. U toku revizije revizijskom timu je prezentiran dopis Vlade br.03-02-781/2001 od 07.04.2003. godine, kojim se od Federalnog pravobranilaštva zbog ispunjenja obaveza prema SDP-u traži da od nadležnih sudova zatraži rješenje o obustavi izvršnih postupaka vezanih za dug Vlade prema SDP-u, kao i potvrdu da je SDP povukao eventualne tužbe protiv Vlade,

· izdaci za reprezentaciju iskazani su u iznosu od 50.546, 47 KM. Revizijski tim je na osnovu prezentirane dokumentacije konstatovao da  na navedenoj poziciji nisu evidentirani izdaci za reprezentaciju u iznosu od 99.213,30 KM, nastali na osnovu korištenja usluga Službe za zajedničke poslove organa i tijela FBiH, isti su evidentirani na rashodima od internih transakcija,

· uvidom u dokumentaciju za stručno obrazovanje kadrova, konstatovano je da su ovi izdaci izvršeni na osnovu Plana stručnog obrazovanja i usavršavanja službenika ( bez broja protokola ) od 10.04.2002. godine. Navedenim planom nije navedeno koje su potrebe Vlade za usavršavanjem službenika, kao ni način i kriteriji za realizaciju istog, 

Ured za reviziju je u Izvještaju o obavljenoj reviziju za 2001. godinu dao preporuku da se za poslove i radne zadatke prevođenja, koji su utvrđeni u Pravilniku o unutarnjoj organizaciji i sistematizaciji Stručne službe Vlade, zasnuje radni odnos prema važećim propisima o radnim odnosima a ne zaključivanje ugovora o djelu, uzimajući u obzir značaj ovih poslova i iznos isplaćenih naknada. Uvidom u prezentiranu dokumentaciju, revizijski tim je konstatovao da nije postupljeno po datoj preporuci, poslovi su se obavljali na osnovu zaključenih ugovora o djelu, ugovora o privremenim i povremenim poslovima, ispostavljanjem računa a postupak odabira najpovoljnijeg ponuđača nije proveden u skladu sa Uredbom o postupku nabavke robe, uslugama i izvođenju radova. Isplata navedenih usluga je dijelom vršena na osnovu nepotpune dokumentacije o količini i vrijednosti izvršenih usluga. 

Tekući grantovi iskazani su u iznosu od 3,539.495,00 KM, a odnose se na :

	- grantovi drugim nivoima vlasti ( iz sredstava tekuće rezerve )                                      
	50.000,00 KM

	- grantovi pojedincima ( iz sredstava tekuće rezerve )                                                        
	7.000,00 KM

	- transferi za parlamentarne političke partije (planirano Budžetom za 2002.godinu )
	1,500.000,00 KM

	- transferi udruženjima građana i drugim organizacijama                                           
	1,978.495,00 KM

	- subvencije javnim preduzećuma ( iz sredstava tekuće rezerve )                                      
	4.000,00 KM


Transferi udruženjima građana i drugim organizacijama iskazani su u iznosu od 1,978.495,00 KM. Budžetom FBiH za 2002. godinu planirana su sredstva u iznosu od 1,615.000,00 KM, iz sredstava tekuće rezerve odobreno je 273.495,00 KM, što znači da je više isplaćeno u odnosu na raspoloživa sredstva 90.000,00 KM. Razlog za isplatu više isplaćenih sredstava za navedene namjene u odnosu na raspoloživa sredstva, nastao je  zbog toga što je Vlada donijela Odluku o rasporedu sredstava budžeta u 2002.godini za udruženja građana i druge organizacije, br.353/2002 od 18.07.2002. godine u iznosu od 1,690.000,00 KM ( Budžetom za 2002.godinu planirano 1,615.000,00 KM ), koja je realizovana prije donošenja Odluke o izmjeni i dopuni naprijed navedene odluke, br. 490/2002 od 03.10.2002. godine na iznos od 1,615.000,00 KM. Odluka o izmjenama i dopunama realizovana je samo u dijelu uplate sredstava u iznosu od 15.000,00 KM, za udruženja koja nisu bila navedena u predhodnoj odluci.

Sredstva za tekuće tranfere za Podsticaj razvoju malog poduzetništva u iznosu od 15.000,000,00 KM i Sredstva podsticaj zapošljavanju u iznosu od 40.000.000,00 KM, nisu realizovana na osnovi Zaključka Vlade o « Listi odgođenih plaćanja iz Budžeta FBiH iz 2002. godine « br 558/2002 od 04.11.2002. godine.

Izdaci za nabavku stalnih sredstava iskazani su u iznosu od 6,113.212,16 KM, a odnose se na nabavku opreme u iznosu od 24.678,15 KM, otplata kredita IBF banka ( iskazano na poziciji učešće u dionicama privatnih preduzeća) 2,900.000,00 KM i učešće u zajedničkim ulaganjima u projekte koje finansira međunarodna zajednica 3.188.534,01 KM. 

Izdaci iskazani na poziciji učešća u dionicama preduzeća u iznosu od 2,900.000,00 KM, odnose se na povrat kredita za pokriće prenosive garancije za gas date Vijeću ministara BiH. Navedeni izdaci nisu bili planirani Budžetom za 2002. godinu. 

Revizijski tim ima saznanja da je u knjigovodstvenoj evidenciji Budžeta/Proračuna FBiH, iskazan navedeni kredit. Ukupna obaveza po navedenom kreditu na dan 31.12.2002. godine, po obavjesti banke, iznosila je 2,873.715,79 KM ( glavnica 2,858.735,23 KM i kamata 14.980,56 KM.)

Revizorskom timu nije u momentu revizije prezentirana relevantna dokumentacija na temelju koje bi se mogla potvrditi namjena i način realizovanja sredstava učešća u zajedničkim ulaganjima. Revizijski tim je tokom revizije Budžeta/Proračuna FBiH došao do saznanja da su na poziciji učešće u zajedničkim ulaganjima u projekte koje finansira međunarodna zajednica evidentirane obaveze po osnovu donesenih odluka od strane Vlade ( detaljnije obrazloženje tačka 5.9 ). 

Preporuka menadžmentu

· da se budžetska sredstva koriste samo za namjene koje su određene budžetom i to do visine utvrđene budžetom u njegovom Posebnom dijelu,

· da se u oblasti radnih odnosa primjenjuje Zakon o radnim odnosima i plaćama službenika tijela uprave FBiH ( sa posebnim osvrtom na članove 136 – 169 Zakona ) i drugi zakonski, podzakonski i opći akti koji regulišu oblast radnih odnosa,

· da se dosljedno primjenjuje Zakon o plaćama i naknadama rukovoditelja izvršnih organa vlasti FBiH i službenika koje imenuje odnosno postavlja Vlada FBiH,

· da se naknade uposlenim ostvaruju u skladu sa Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave,

· da se izdaci za putne troškove ostvaruju u skladu sa Uredbom za putne troškove,

· da se nabavka robe, obavljanje usluga i ustupanju radova vrši u skladu sa Uredbom o postupku nabavke robe, usluga i ustupanju radova,

· da se obavljanje poslova i radnih zadataka utvrđenih u Pravilniku o organizaciji i sistematizaciji stručne službe Vlade osigura na način koji to propisuju važeći propisi o radu,

· da se donesu pisane procedure kojima bi se osiguralo da se izdaci izvršavaju u skladu sa tim propisanim procedurama ( gorivo, reprezentacija i sl. ),

· da se financijske transakcije vrše na osnovu relevantnih knjigovodstvenih isprava,

· da se knjigovodstvena evidencija, osigura prema standardnim proračunskim klasifikacijama u skladu sa članom 5. i 14.  Pravilnika o knjigovodstvu proračuna/budžeta FBiH.

5.5    TEKUĆA REZERVA

Budžetom FBiH za 2002. godinu sredstva za tekuću rezervu odobrena su u iznosu od 9,537.072,00 KM (tekuća rezerva Vlade Federacije 8.937.072,00 KM, rezerva premjera 400.000,00 KM i rezerva zamjenika premijera 200.000,00 KM). U skladu sa Zakonom o izvršenju Budžeta za 2002. godinu, premijer i ministar finansija su obavezni kvartalno izvještavati Vladu o raspolaganju sredstvima tekuće rezerve, a Vlada Parlament FBiH polugodišnje. Takođe, ministar finansija je u skladu sa Zakonom o budžetu/proračunu u F BiH obavezan svaki mjesec izvještavati Vladu o korištenju proračunskih rezervi. Revizijskom timu nije prezentirana dokumentacija kojom bi se potvrdilo da je izvještavanje izvršeno na način i u rokovima propisano navedenim zakonima. Samo je prezentirana dokumentacija kojom je Vlada na posredan način izvjestila Parlament o utrošenim sredstvima tekuće rezerve putem Izvještaja o izvršenju Budžeta/Proračuna  FBiH, za prvo polugodište 2002. godine.

Na osnovu uvida u prezentiranu dokumentaciju revizijski tim je konstatovao sljedeće:

· da Stručna služba Vlade ne vodi evidenciju o odobrenim sredstvima iz tekuće rezerve, a dokumentacija koja je prezentirana ne sadrži relevantne podatke na osnovu kojih bi revizijski tim mogao potvrditi odobrena sredstava tekuće rezerve u iznosu od 9.779.093,39 KM (tekuća rezerva Vlade Federacije 9.374.918,39 KM, rezerva premjera 404.175,00 KM ),

· Odlukom o unutarnjoj preraspodjeli sredstava iz Budžeta FBiH za 2002. godinu za Federalnu upravu civilne zaštite br.586/2002 od 28.11.2002. godine, odobrena je preraspodjela sredstava u iznosu od 237.850,00 KM sa pozicije ovog proračunskog korisnika - transfer za posebne namjene na poziciju tekuće rezerve Vlade,

· na osnovu Odluke Vlade br. 506/02 od 03.10.2002. godine, sredstva tekuće rezerve kojima je pravo raspolaganja imao zamjenik premijera u iznosu od 200.000,00 KM, prenesena su na raspolaganje Vladi Federacije BiH,

· Zakonom o izvršenju Budžeta za 2002. godinu, nisu utvrđeni kriteriji za upotrebu sredstava rezervi i ako su trebali biti utvrđeni na osnovu člana 32. Zakona o budžetima/proračunima u FBiH. Uvidom u prezentiranu dokumentaciju revizijski tim je konstatovao da su se sredstva tekuće rezerve koristila i za namjene koje se nemogu smatrati hitnim i nepredviđenim izdacima, koji se pojave u toku budžetske godine.

Preporuka menadžmentu:

· Da se odobravanje, korištenje i izvještavanje o korištenju sredstava tekuće rezerve vrši u skladu sa Zakonom o budžetu/proračunu u FBiH i Zakonu o izvršenju Budžeta/Proračuna FBiH.

5.6 NOVČANA SREDSTVA 

U 2002. godini Vlada je finansijske transakcije obavljala preko Jedinstvenog računa Trezora, deviznih računa otvorenih u Central profit banci d.d. Sarajevo i UPI banci, kao i posebnog računa Vlade otvorenog za donatorska sredstva ( provođenje aktivnosti i izradu strategije za borbu protiv siromaštva u FBiH ).

Naredbom Federalnog ministra finansija broj 01-02-49/02 od 04.01.2002. godine, Vlada je bila obavezna podnijeti zahtijev poslovnim bankama za gašenje transakcijskih računa, a da preostalo saldo na transakcijskim računima uplati na Jedinstveni račun Trezora. 

Uvidom u dokumentaciju revizijski tim je konstatovao da Vlada nije postupila u skladu sa navedenim, kao i preporukom Ureda za reviziju datom u Izvještaju o obavljenoj reviziji za 2001.godinu, odnosno nije izvršila gašenje deviznih računa u Central profit banci ( u izosu od 38.107,16 KM) i UPI banci (3.841,26 KM). Vlada je u toku 2002. godine sa navedenih računa podizala devizna sredstava za službena putovanja u inostranstvo. Sredstva sa deviznog računa u UPI banci su prenešena na račun Federalnog ministarstva finansija ( Jedinstveni račun Trezora ) na osnovu dopisa od 18.10.2002. godine, a sa računa u Central profit banci d.d. 21.01.2003. godine na osnovu instrukcije Federalnog ministarstva financija br.08-14-289/03 od 14.01.2003. godine. 

Blagajničko poslovanje Vlada je obavljala preko blagajne u KM i devizne blagajne. Na osnovu uvida u prezentiranu dokumentaciju revizijski tim je konstatovao:

· da Vlada nije u skladu sa Uputstvom o blagajničkom poslovanju donijela Odluku o visini blagajničkog maksimuma za deviznu blagajnu. Odluku o visini blagajničkog maksimuma za blagajnu u KM je donijela na iznos od 1.000,00 KM, ali nije u poslovanju postupala u skladu sa istom,

· blagajnički dnevnik nije uredno vođen, a knjigovodstvene isprave na osnovu kojih je vršena isplata jednim dijelom nisu kontrolisane i ovjeravane od strane nadležnih osoba,

· isplata putnih akontacija vozačima evidentirana je samo u blagajničkim izvještajima, koji nisu evidentirani u knjigovodstvu, a knjigovodstveno se evidentira samo pravdanje datih akontacija,

· putni troškovi i akontacije putnih troškova evidentirane u deviznoj blagajni ( sredstva podizana sa deviznih računa Vlade ) nisu knjigovodstveno evidentirane u toku 2002.godine, a njihovo evidentiranje je izvršeno u toku revizije.

Zaključkom o načinu plasmana sredstava Vlade FBiH kod Bor banke d.d. Sarajevo, broj 151/2002 od 22.04.2002. godine, Vlada je izvršila plasman sredstava u iznosu od 560.981,00 KM, za dodjelu kredita članovima Vlade, javnim i kulturnim radnicima ( 5 kredita). Plasman sredstava izvršen je iz komisonih sredstava koja su doznačena na račun BOR banke po Ugovoru o komisionom odnosu, broj 1-159/2000 od 21.02.2000. godine i Aneksom Ugovora o komisionom odnosu, broj 03-2-2305/00 od 19.10.2000. godine, u iznosu od 2,935.587,78 KM.

Uvidom u prezentiranu dokumentaciju, revizorski tim je konstatovao slijedeće:

· da sredstva plasirana po osnovu komisionog ugovora u BOR banku d.d. Sarajevo, nisu knjigovodstveno evidentirana odnosno nisu evidentirana u finansijskim/financijskim izvještajima Vlade,

· Zaključkom o rezervaciji pet stambenih jedinica u izgradnji kod Kantona Sarajevo, V broj 685/2001 od 10.12.2001. godine,Vlada je usvojila prijedlog za rezervaciju 5 stanova za dužnosnike-nosioce funkcija, u stambenom objektu Lamela 3- naselje Koševo, sa navedenim imenima dužnosnika-nosioca funkcija. U skladu sa Zaključkom dužnosnici-nosioci funkcija će vlastitim sredstvima ugovoriti i izvršiti kupovinu predmetnih stanova. Ovim Zaključkom Direktor Službe za zajedničke poslove organa i tijela FBIH ovlašten je da potpiše Ugovor o rezervaciji 5 stambenih jedinica, 

· Ugovorom o rezervaciji-suinvestiranju izgradnje stambenog objekta Lamele 3- naselje Koševo., V- broj 01-25-185/2 od 05.02.2002. godine, Vlada, putem Službe za zajedničke poslove i Zavod za izgradnju Kantona Sarajevo, uređuje međusobne odnose u rezervaciji i suinvestiranju stambenog objekta radi osiguranja izgradnje 5 trosobnih stanova za rješavanje kadrovskih pitanja lica sa prioritetne liste kadrova Vlade FBiH. Navedenim Ugovorom Vlada se obavezala da će učestvovati u suinvestiranju izgradnje pomenutog stambenog objekta u iznosu od 560.980,70 KM a da će se po završetku izgradnje objekta izvršiti prenos prava vlasništva nad pomenutim stanovima na Vladu,

· naprijed navedeni Ugovor nije zaključen u skladu sa Zaključkom Vlade br. 685/2001, ali je Vlada naknadno poslije zaključenja istog, Zaključkom broj 151/2002 odobrila plasman sredstava na osnovu Ugovora. Istim zaključkom Vlada je dala odobrenje Bor banci d.d. da dodjeli kredite dužnosnicima – nosiocima funkcije( kojima je ranije odobrena rezervacija stanova ) sa tačno utvrđenim iznosom kredita, rokom otplate i kamatom,

· Aneksom Ugovora, broj 01-25-185/02 od 21.05.2002. godine, izvršene su izmjene osnovnog Ugovora, na način da se propisuje da će po završetku izgradnje stambenog objekta prijenos prava vlasništva na stanovima, a u skladu sa Zaključkom Vlade broj 685/2001, biti prenesen na dužnosnike-nosioce funkcija, da će vlastitim sredstvima ugovoriti kupovinu predmetnih stambenih jedinica i iste staviti pod hipoteku u cilju garancije banci za povrat kreditnih sredstava.

Ne ulazeći u pravne nejasnoće regulisanja Ugovora i Aneksa ugovora, revizijski tim nije mogao potvrditi osnovanost plasmana ovih sredstava iz razloga što nije prezentirana dokumentacija koja bi potvrdila: osnovanost korištenja plasiranih sredstava za ove namjene; kriterije i način utvrđivanja liste dužnosnika-nosioca funkcija kojima je izvršena rezervacija-suinvestiranje stambenih jedinica, dodjela kredita, kao i kriterije na osnovu kojih je utvrđen iznos kredita, rokovi i kamata; da je Vlada razmatrala i odobrila navedeni Aneks ugovora. 

Prema preporuci Ureda za reviziju datoj u Izvještaju o obavljenoj reviziji za 2001. godinu, Vlada je trebala u finansijskim/financijskim izvještajima/izvješćima za 2002. godinu iskazati blokirana novčana sredstva kod Hercegovačke banke d.d. u iznosu od 28.909,21 KM i obaveze u iznosu od 24.131,24 KM, ali po istoj preporuci nije postupila.  

Preporuka menadžmentu

· da se preduzmu adekvatne mjere na osnovu kojih će se utvrditi osnovanost i način korištenja komisionih sredstava kod BOR banke, u iznosu od 560.981,00 KM, za dodjelu kredita članovima Vlade, javnim i kulturnim radnicima ( 5 kredita ),

· da se blagajničko poslovanje obavlja u skladu sa Uputstvom o blagajničkom maksimumu,

· da se u knjigovodstvenoj evidenciji evidentiraju blokirana sredstva u Hercegovačkoj banci d.d. Mostar i obaveze prema dobavljačima nastale uslijed blokade transakcijskog računa Područnog ureda Vlade FBiH,

· da se sve novčane transakcije obavljaju u skladu sa Zakonom o Trezoru FBiH. 

5.7 STALNA SREDSTVA 

U knjigovodstvenim evidencijama iskazano stanje stalnih sredstava na dan 31.12.2002. godine prikazano je u slijedećoj tabeli:

	R.

br
	Naziv
	Stanje na dan

01.01/02
	Promet u toku godine
	Stanje na dan

31.12/02
	Ispravka vrijednosti

31.12.2002
	Sadašnja vrijednost

31.12.2002.

	
	
	
	Povećanje
	Smanjenje
	
	
	

	1.
	Kancelarijaska oprema
	444.924,60
	21.309,15
	15.557,25
	450.676,50
	215.362,44
	235.314,06

	2.
	Motorna vozila
	281.437,20
	0
	43.061,00
	238.376,20
	169.740,71
	68.635,49

	3.
	Djela likovnih umjetnika
	25.420,00
	0
	0
	25.420,00
	0
	25.420,00

	4.
	Mašine i uređaji
	29.420,00
	0
	0
	29.420,00
	12.484,68
	16.935,32

	5.
	Inventar
	0
	2.424,00
	0
	2.424,00
	0
	2.424,00

	Ukupno oprema   ( od 1 do 5 )
	781.201,80
	23.733,15
	58.618,25
	746.316,70
	397.587,83
	348.728,87

	6.
	Sredstvo u obliku prava
	45.815,84
	0
	0
	45.815,84
	0
	45.815,84

	Ukupno sta. sred. u obliku prava
	45.815,84
	0
	0
	45.815,84
	0
	45.815,84

	Ukupno stalna sredstva ( 1 – 6)
	827.017,64
	23.733,15
	58.618,25
	792.132,54
	397.587,83
	394.544,71


Rješenje o obrazovanju komisije za popis imovine na dan 31.12.2002. godine, br.03-34-1419/02 donio je Sekretar Vlade, dana 12.12.2002. godine. Formirana komisija izvršila je fizički popis stalnih sredstava, i sačinila Izvještaj o obavljenom popisu na osnovu koga je Sekretar Vlade donio Odluku o usvajanju popisa i Rješenje o otpisu stalnih sredstava. Međutim revizijski tim nije u mogućnosti potvrditi izvještaj navedene komisije i finansijsko stanje stalnih sredstava na dan 31.12.2002.godine, jer je uvidom u prezentiranu dokumentaciju konstatovao da komisija nije izvršila konačno usaglašavanje stanja utvrđenog popisom sa knjigovodstvenim stanjem, u skladu sa članovima 73, 74. i 75. Pravilnika o knjigovodstvu proračuna-budžeta FBiH.

Na osnovu Zaključka Vlade br.399/02 od 18.07.2002. godine izvršena je prodaja putničkog vozila Opel omega, po principu staro za novu, po cijeni od 15.000,00 KM. Razliku sredstava za nabavku novog vozila Vlada je odobrila navedenim zaljučkom u iznosu od 30.000,00 KM. Pošto nije izvršena nabavka auta do kraja godine, a time i isknjižavanje starog auta, Komisija za popis imovine je predložila da se izvrši otpis-isknjiženje navedenog vozila sa liste stalnih sredstava. Na osnovu Odluke o otpisu stalnih sredstava izvršeno je isknjiženje starog vozila, novo nije isporučeno prema izjavi nadležne osobe, a u knjigovodstvenoj evenciji, na poziciji kratkoročnih rashoda, pogrešno je evidentirana samo obaveza po osnovu razlike između starog i novog auta u iznosu od 18.650,00 KM. Potraživanje po osnovu datog auta nije evidentirano. Takođe na osnovu prezentirane dokumentacije revizorski tim je konstatovao da  broj vozila evidentiran na stalnim sredstvima ne odgovara boju vozila za koje su dostavljene saobraćajne dozvole ( knjigovodstveno je evidentirano 6 vozila a dostavljene saobraćajne dozvole za 8 vozila ).

Uvidom u prezentiranu dokumentaciju, revizijski tim je konstatovao da prilikom nabavke stalnih sredstava nije u potpunosti postupano u skladu sa Uredbom o postupku nabavke robe, usluga i ustupanju radova.

U knjigovodstvenim evidencijama Vlade FBiH nema iskazanih građevinskih objekata na kojima Vlada ima pravo raspolaganja. Evidencije nekretnina na kojima pravo raspolaganja imaju Federalna tijela vode Zajedničke službe Vlade FBiH, ali bez tačno utvrđenih evidencija da li se radi o imovini BiH ili FBiH. Odredbom člana 9. Zakona o pretvorbi društvene svojine ( «Službeni list RBiH « br 33/94) koji se primjenjuje na osnovu člana IX.5.(1.) Ustava FBiH kao federalni propis, propisano je da će se pravo vlasništva na imovini na kojoj pravo raspolaganja ima BiH i podjela te imovine između BiH i FBiH urediti posebnim Zakonom, a koji još nije donesen. Revizorski tim smatra, da Vlada FBiH, koja na osnovu Zakona o Vladi upravlja imovinom u vlasništvu FBiH, treba pokrenuti postupak za donošenje propisa o podjeli imovine BiH i FBiH. U Izvještaju o reviziji za 2001. godinu Ured za reviziju Budžeta/Proračuna u FBiH je dao preporuku vezano za pokretanje navedenog postupka.

Preporuka menadžmentu:

· u okviru svojih nadležnosti pokrenuti postupak za donošenje posebnog Zakona o podjeli imovine između BiH i FBiH, te kompletirati dokumentaciju za stalna sredstva koja pripadaju Vladi FBiH i izvršiti adekvatna knjigovodstvena evidentiranja,

· da se popis imovine izvrši u skladu sa članom 73, 74. i 75. Pravilnika o knjigovodstvu budžeta-proračuna u FBiH i članom 23. Zakona o računovodstvu,

· da se  prilikom nabavke stalnih sredstava postupa u skladu sa Uredbom o postupku nabavke robe, usluga i ustupanju radova.

5.8 POZAJMLJIVANJE I UČEŠĆE U DIONICAMA

Na navedenoj poziciji iskazani su izdaci u iznosu od 3,188.534,01 KM, koji se odnose na učešće u zajedničkim ulaganjima.

Revizorskom timu nije prezentirana relevantna dokumentacija na temelju koje bi se mogao potvrditi način realiziranja ovih sredstava, kao i osnov za evidentiranja na navedenoj poziciji.

Preporuka menadžmentu:

· da se preduzmu adekvatne mjere na osnovu kojih će se utvrditi način realizovanja ovih sredstava i izvrši  evidentiranje u skladu sa konstatovanim stanjem.

5.9 KRATKOROČNA RAZGRANIČENJA

U knjigovodstvenoj evidenciji kratkoročna razgraničenja iskazana su u iznosu od 1,588.533,54 KM, a odnose se na:

Kratkoročne razgraničene rashode iskazane u iznosu od 397.722,30 KM, po osnovu:

· vansudsko poravnanje od 28.11.2002. godine zaključeno je između Metalotehnike d.o.o. Sarajevo i Federacije BiH-Federalno ministarstvo finansija, radi naplate duga po izvršnom rješenju br.IP 4024/02, u iznosu od 133.722,30 KM, a izvršno rješenje je donešeno u sporu povjerioca Metalotehnike d.o.o. i dužnika Federacija BiH – Federalno ministarstvo odbrane. Revizorskom timu nije prezentirana dokumentacija koja bi potvrdila zbog čega je navedeno vansudsko poravnanje izvršeno na teret Vlade,

· dio vansudskog poravnanja br.02-164-3/02 od 13.09.2002. godine zaključenog između SDP-a BiH i Vlade F BiH, kojim je uređen način isplate duga po rješenju o izvršenju br. IP 1019/02 od 21.03. i 21.08. 2002. godine u iznosu od 264.000,00 KM ( detaljnije obrazloženje dato u dijelu ovog izvještaja – naknade po osnovu sudskih sporova ). 

Ostala razgraničenja iskazana iznosu od 1,190.811,24 KM po osnovu:

· sufinansiranje Projekta «Osnovno zdravstvo» na osnovu Odluke Vlade br.612/2002 od 15.11.2002. godine, u iznosu od 908.100,00 KM,

· sufinansiranje PCU «Razvojnog projekta obrazovanja» na osnovu Odluke Vlade br.708/2002 od 30.12.2002. godine, u iznosu od 225.228,00 KM,

· obaveze prema UNIS Automobili i dijelovi, Sarajevo, po računu br.077-A-02 od 23.12.2002. godine, u iznosu od 18.650,00 KM, a koji se odnosi na nabavku motornog vozila po principu staro za novo, na osnovu Zaključka Vlade br. 399/2002 od 18.07.2002. godine,

· obaveze prema SDP-u po osnovu zakupnine poslovnog prostora za 12 mjesec 2002.godine, u iznosu od 38.833,24 KM.

Ostala razgraničenja predstavljaju izdatke nastale u 2002. godini i kao takvi su se u skladu sa načelom modificirane akrualne osnove, trebali evidentirati na poziciji rashoda u periodu u kome su nastali tj. u 2002. godini. U navedenom slučaju, iznos rashoda iskazanih na ostalim razgraničenjima, predstavlja prekoračenje u odnosu na odobrena sredstva Budžetom za 2002. godinu. 

Preporuka menadžmentu:

· da se izvrši procjena potencijalnih obaveza sa posebnim osvrtom na sudske sporove, i da se iste planiraju budžetom, 

· da se finansijske promjene odnosno transakcije evidentiraju neposredno na propisanim analitičkim računima, na osnovu vjerodostojnih knjigovodstvenih isprava potpisanih od strane ovlaštene osobe, a u skladu sa članovima 14. 68. i 69. Pravilnika o knjigovodstvu budžeta/proračuna u FBiH.

5.10 OBAVEZE – OBVEZE

Ukupno iskazane obaveze u knjigovodstvenoj evidenciji iskazane su u iznosu od 2,744.954,27 KM a odnose se na :

	-  obaveze prema dobavljačima                                                                                   
	2,564.193,64 KM 

	-  obaveze prema radnicima                                                                                           
	180.760,63 KM


Obaveze prema dobavljačima iskazane su u iznosu od 2,564.193,64 KM i odnose se na obaveze prema dobavljačima za isporučenu robu i usluge i obaveze na osnovu pojedinačnih odluka Vlade. Dio navedenih obaveza evidentiran je na poziciji razgraničenja, iako su nastale u 2002. godini, što nije u skladu sa  načelom modificirane akrualne osnove. 

Na osnovu uvida u prezentiranu dokumentaciju revizijski tim je konstatovao slijedeće:

· da su evidentirane obaveze, u iznosu od 2,248.909,22 KM, na osnovu odluka koje su donešene, od strane Vlade FBiH, u zadnjem tromesečju 2002. godine i koje nisu izvršene u okviru planiranih sredstava iz Budžeta FBiH za 2002. godinu - sa pozicije " Učešće Vlade u projektima rekonstrukcije koje finansira međunarodna zajednica ". Takođe revizorskom timu nije prezentirana dokumentacija na osnovu koje bi se potvrdilo da su po navedenim projektima stvorene obaveze. 

· obaveze u iznosu od 18.650,00 KM, prema UNIS Automobili, Sarajevo, za nabavku automobila ( po sistemu staro za novo ), koji nije isporučen u 2002. godini, 

· dio navedenih obaveza evidentiran je na poziciji razgraničenja, iako su nastale u 2002. godini, što nije u skladu sa  načelom modificirane akrualne osnove. 

5.11  PROJEKAT STRATEGIJE ZA BORBU PROTIV SIROMAŠTVA U FbIH
Odlukom, br. 207/2002 od 16.05.2002. godine, Vlada je odobrila otvaranje, posebnog računa Vlade, za donatorska sredstva za provođenje aktivnosti i izradu strategije za borbu protiv siromaštva u FBiH. Koordinator projekta za FBiH za izradu sektorskih studija u okviru projekta, je i član Koordinacionog tima na nivou države BiH. 

Uvidom u prezentiranu dokumentaciju revizorski tim je konstatovao sljedeće:

· Radna grupa za izradu strategije za smanjenje siromaštva u FBiH imenovana je Rješenjem br.10-57/02 od 29.05.2002. godine, koje je potpisao koordinator projekta za FBiH, a rješenje o imenovanju navedene radne grupe je trebala donijeti Vlada,

· prema navedenom rješenju isplata naknada za izvršenje posla članovima radne grupe trebala se utvrditi posebnim rješenjem. Revizorskom timu nije prezentirano navedeno rješenje, a isplata naknada članovima radne grupe vršena je po ugovoru o autorskom djelu ( dio ugovora zaključen retroaktivno po završetku  izvršenog posla ),

· transakcijski račun nije evidentiran u knjigovodstvenoj evidenciji Vlade.

Prema prezentiranom Finansijskom izvještaju o poslovanju PRSP-a u Vladi FBiH, ukupno su uplaćena sredstva u iznosu od 62.000,00 KM od čega je utrošeno 61.776,29 KM. Sredstva su utrošena za:

	- ugovore o autorskom honoraru za prvi i drugi krug konsultacija 
	27.661,04 KM

	- putni troškovi ( dnevnice, upotreba vlastitog automobila, noćenje)
	 22.573,00 KM

	- reprezentacija 
	10.304,30 KM

	- ostali troškovi ( fotokopiranje, kancelariski materijal i drugo)
	1.237,95 KM


Preporuka menadžmentu:

· da evidenciju o korištenju novčanih sredstava na posebnom računu Vlade, vodi Stručna služba Vlade FBiH,

· da se sve novčane transakcije obavljaju u skladu sa Zakonom o Trezoru Federacije Bosne i Hercegovine. 

5.12 RAČUNOVODSTVO

Prelaskom na Trezorski način rada, vođenje Glavne knjige, što podrazumjeva vođenje evidencije o svim transakcijama koje se odnose na budžet na nivou korisnika i na nivou Federacije, preuzelo je Federalno ministarstvo finansija ( Sektor za trezor ). Glavna knjiga je sistemska knjigovodstvena evidencija transakcija i poslovnih događaja koja se formira na osnovu unesenih podataka, od strane ministarstava i drugih budžetskih korisnika, a koji su dužni prije unosa bilo koje transakcije, u svom računovodstvu obezbijediti na Zakonu zasnovanu dokumentaciju, kao osnov za unos podataka.

Odgovornost za planiranje i stvaranje obaveza, u okviru propisanog budžeta, je na korisniku budžeta odnosno ovlaštenom licu tog korisnika.

Uvidom u prezentiranu dokumentaciju, revizijski tim je konstatovao:

· da prelazak na Trezorski način rada, nije pratilo istovremeno donošenje odgovarajućih uputstava od strane nadležnog ministarstva, što je imalo za poslijedicu, da su se određene instrukcije davale usmeno ili su se pojedina pitanja rješavala od slučaja do slučaja, što je opet imalo za poslijedicu da se nisu u nekim slučajevima poštovale zakonske odredbe u evidentiranju knjigovodstvenih isprava ( početno stanje itd. ) 

· da se evidentiranje dijela finansijskih transakcija odnosno promjena nije vršilo na osnovu knjigovodstvenih isprava potpisanih od strane nadležnih osoba, kojima bi se se potvrdila istinitost i tačnost istih. Dio knjigovodstvenih isprava na osnovu kojih je izvršeno evidentiranje nije prezentiran od strane subjekta revizije,

· da Vlada nije, u skladu sa članovima 5. i 14. Pravilnika o računovodstvu budžeta/proračuna u FBiH, obezbijedila podatke o tekućim rashodima i izdacima prema standardnim budžetskim klasifikacijama, tj. nije finansijske promjene, odnosno transakcije evidentirala neposredno na propisanim analitičkim računima ili ih nije uopšte evidentirala,

· da se u skladu sa Uredbom o računovodstvu budžeta/proračuna u FBiH, nije vršilo godišnje i periodično finansijsko izvještavanje o rezultatima izvršenja budžeta,

Preporuka menadžmentu:

· da se računovodstvena kontrola vrši u skladu sa Zakonom o Trezoru u FBiH i Uputstvom o izvršenju budžeta sa Jedinstvenog računa trezora, 

· da se godišnji i periodični finansijski izvještaji sačinjavaju u skladu sa Uredbe o računovodstvu budžeta/proračuna u FBiH,

· da se u skladu sa članom 14. Pravilnika o knjigovodstvu budžeta/proračuna FBiH, finansijske/financijske promjene, odnosno transakcije, u budžetu/proračunu evidentiraju neposredno na propisanim pozicijama, a na osnovu vjerodostojnih, istinitih i urednih knjigovodstvenih isprava.

6 ZAKLJUČAK

U toku obavljanja revizije Vlade, za 2002. godinu, uočene su slabosti u funkcioniranju sistema internih kontrola koje uspostavlja menadžment. Revizijski tim je, takođe, konstatovao da Vlada, nije u cijelosti postupila sa preporukama datim u Izvještajima/Izvješćima za reviziju za 2000. i 2001. godinu, kao i da Vlada, nije dosljedno primjenjivala zakonske i podzakonske akte u oblasti: izvršenja budžeta; radnih odnosa; naknada uposlenim; putnim troškovima; popisa imovine obaveza i potraživanja; knjigovodstvenog evidentiranja; stvaranje ugovorenih obaveza ( detaljnije objašnjeno u prednjem dijelu izvještaja/izvješća ). 

Zbog naprijed navedenih konstatacija, revizijski tim nije mogao potvrditi da finansijski/financijski izvještaji/izvješća daju istinit i fer pregled, o finansijskom stanju Vlade u svim značajnim segmentima poslovanja na dan 31.12. 2002. godine. 

Ovim Izvještajem o obavljenoj reviziji, menadžmentu se daju preporuke u cilju otklanjanja uočenih nepravilnosti i uspostave i jačanja sistema internih kontrola radi efikasne zaštite imovine sprečavanja i otkrivanja prevara i grešaka, tačnosti i potpunosti računovodstvene evidencije i pravovremenog pripremanja pouzdanih finansijskih/financijskih izvještaja/izvješća.

7 KOMENTAR

U ostavljenom roku Vlada FBiH se očitovala dopisom broj 03-02-853/2003 od 28.07..2003. godine o Izvještaju/Izvješću o reviziji finansijskih/financijskih izještaja/izvješća na dan 31.12.2002. godinu. Na određen broj nalaza data su obrazloženja, kao i obavještenje da su već poduzete aktivnosti po određenim preporukama.

Sheet1

		R. br.		Opis		Budžet		Raspoloživa sredstva		Izvršenje Budžeta		Indeks

												5-Apr

		1		2		3		4		5		6

		RASHODI I IZDACI (I+II)				71,316,520		15,208,496		14,669,614		96.46

		I    Tekući rashodi (a+b+c+d + e )				62,364,020		8,947,840		8,556,402		95.63

		Plaće i naknade				2,682,800		2,463,575		2,263,803		91.89

		1.		Bruto plaće i naknade		1,799,100		1,998,692		1,798,920		89.96

		2.		Bruto plaće i naknade neraspoređenih funkcionera		443,700		0		0		0

		3.		Naknade troškova zaposlenima		440,000		464,883		464,883		100

		Doprinosi poslodavca				200,100		209,325		209,325		100

		4.		Doprinosi na teret poslodavca		200,100		209,325		209,325		100

		Izdaci za materijal i usluge				1,366,120		2,696,611		2,543,779		94.33

		5.		Putni troškovi		265,090		168,596		142,925		84.77

		6.		Izdaci za energiju		37,828		37,828		15,791		41.74

		7.		Izdaci za komunalne usluge		19,012		54,100		53,875		99.58

		8.		Nabavka materijala		71,932		49,460		33,363		67.45

		9.		Izdaci za usluge prevoza i goriva		0		90,000		31,345		34.83

		10.		Unajmljivanje imovine i opreme		356,034		456,034		431,665		94.66

		11.		Izdaci za tekuće održavanje		53,116		44,652		43,221		96.79

		12.		Izdaci za osigur. i bank. usluge i usluge platn. prometa		15,092		15,092		10,745		71.19

		13.		Ugovorne usluge		548,016		1,780,849		1,780,849		100

		Tekući transferi				58,115,000		3,578,329		3,539,495		98.91

		14.		Grantovi mjesnim zajednicama		0		50,000		50,000		100

		15.		Grantovi pojedincima		0		7,000		7,000		100

		16.		Podsticaj zapošljavanju		40,000,000		0		0		0

		17.		Podsticaj razvoju malog poduzetništva		15,000,000		0		0		0

		18.		Transfer za parlamentarne političke partije		1,500,000		3,517,329		1,500,000		0

		18.		Tran. udruženjima građana i drugim organizacijama		1,615,000				1,978,495		0

		19.		Subvencije javnim preduzećima		0		4,000		4,000		100

		Izdaci za nabavku stalnih sredstava				8,952,500		6,260,656		6,113,212		97.64

		20.		Nabavka stalnih sredstava		0		27,323		24,678		90.32

		21.		Nabavka opreme (neraspoređena sredstva Vlade)		1,700,000		0		0		0

		22.		Nabavka ostalih stalnih sredstava (neraspoređena sredstva Vlade		2,252,500		0		0		0

		23		Povrat kredita IBF banka				6,233,333		2,900.000		0

		24		Učešće Vlade u projektima rekonstrukcije koje finansira međunarodna zajednica		5,000,000				3,188,534		0

Izvršenje Budžeta za 2002.god.

Grafički prikaz strukture ostvarenih rashoda u 2002.god.

Sheet1

		R. br.		Opis		Budžet za 2002.god.		Raspoloživa sredstva  u 2002.g.		Izvršenje Budžeta za 2002.god.		Indeks

												5-Mar

		1		2		3		4		5		6

		RASHODI I IZDACI (I+II)				71,316,520		15,208,496		14,669,614		20.57		100.00%

		I    Tekući rashodi (a+b+c+d + e )				62,364,020		8,947,840		8,556,402		13.72

		a)   Plaće i naknade  ( od 1 do 3 )				2,682,800		2,463,575		2,263,803		84.38

		1.		Bruto plaće i naknade		1,799,100		1,998,692		1,798,920		99.99		12.26%

		2.		Bruto plaće i naknade neraspoređenih funkcionera		443,700		0		0		-

		3.		Naknade troškova zaposlenima		440,000		464,883		464,883		105.65		3.17%

		b)   Doprinosi poslodavca ( = 4 )				200,100		209,325		209,325		104.61

		4.		Doprinosi na teret poslodavca		200,100		209,325		209,325		104.61		1.43%

		c)   Izdaci za materijal i usluge  (od 5 do 13 )				1,366,120		2,696,611		2,543,779		186.2

		5.		Putni troškovi		265,090		168,596		142,925		53.91		0.97%

		6.		Izdaci za energiju		37,828		37,828		15,791		41.74		0.11%

		7.		Izdaci za komunalne usluge		19,012		54,100		53,875		283.37		0.37%

		8.		Nabavka materijala		71,932		49,460		33,363		49.38		0.23%

		9.		Izdaci za usluge prevoza i goriva		0		90,000		31,345		-		0.21%

		10.		Unajmljivanje imovine i opreme		356,034		456,034		431,665		121.24		2.94%

		11.		Izdaci za tekuće održavanje		53,116		44,652		43,221		81.37		0.29%

		12.		Izdaci za osigur. i bank. usluge i usluge platn. prometa		15,092		15,092		10,745		71.2		0.07%

		13.		Ugovorne usluge		548,016		1,780,849		1,780,849		324.96		12.14%

				Tekući transferi		58,115,000		3,578,329		3,539,495		6.09		24.13%

		14.		Grantovi mjesnim zajednicama		0		50,000		50,000		100

		15.		Grantovi pojedincima		0		7,000		7,000		-

		16.		Podsticaj zapošljavanju		40,000,000		0		0		-

		17.		Podsticaj razvoju malog poduzetništva		15,000,000		0		0		-

		18.		Transfer za parlamentarne političke partije		1,500,000		3,517,329		1,500,000		100

		18.		Tran. udruženjima građana i drugim organizacijama		1,615,000				1,978,495		122.51

		19.		Subvencije javnim preduzećima		0		4,000		4,000		-

		II   Izdaci za nabavku stalnih sredstava (od 20 do 23 )				8,952,500		6,260,656		6,113,212		68.28

		20.		Nabavka stalnih sredstava		0		27,323		24,678		-		0.17%

		21.		Nabavka opreme (neraspoređena sredstva Vlade)		1,700,000		0		0		0

		22.		Nabavka ostalih stalnih sredstava (neraspoređena sredstva Vlade		2,252,500		0		0		0

		23		Povrat kredita IBF banka				6,233,333		2,900,000		0		19.77%

		24		Učešće Vlade u projektima rekonstrukcije koje finansira međunarodna zajednica		5,000,000				3,188,534		63.77		21.74%






